
Аб’явА
•	 Каб	атрымліваць	кожны	ну-

мар	газеты	«Гасцінец»	паведаміце	
рэдакцыі	 аб	 гэтым	 –	 зрабіце	 бес-
платную	падпіску.

•	 Рэдакцыя	“Гасцінец”	змяш-
чае	бясплатныя	абвесткі	чытачоў	
выдання.	 Дзеля	 размяшчэння	
абвесткі	запоўніце	купон	або	патэ-
лефануйце	ў	рэдакцыю.

•	 Калі	 парушаны	 вашы	 пра-
вы	 спажыўца,	 працаўніка,	то	 даем	
эфектыўныя	 парады	 па	 абаро-
не	 права	 і	 пошуку	 бясплатных	
юрыстаў.	 Звяртайцеся	 на	 адрас:	
Гарадок,	 вул.	 Галіцкага	 д.16	 кв.2	
ў	 кожны	 аўторак	 і	 чацвер	 з	 16	
да	 18,	 або	 на	 тэлефоны	 газеты	
«Гасцінец».

•	 Жадаючыя	 атрымаць	
у	 карыстанне	 беларускія	 кнігі,	
часопісы	або	іх	набыць	звяртайце-
ся	на	адрас:	Гарадок,	вул.	Галіцкага	
д.16	кв.2	ў	кожны	аўторак	і	чацвер	з	
16	да	18,	або	на	тэлефоны	газеты	
«Гасцінец»

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	–	нашая	падзяка.	Сло-
вам,	сувенірам.

Інфармацыйная культурна-грамадская газета Гарадоччыны 
Цытата нумара:

Мёртвыя кіруюць 
жывымі.

Огюст Конт, 
французкі філосаф.

Ня бойся!

http://haradok.belarda.org - сайт твайго ГАРАДКА 

Намесніца старшыні Гарадоцкага райвы-
канкама Надзея Бурунова адмовілапся рас-
пачаць адміністрацыйны працэс супраць 
супрацоўнікаў Гарадоцкага равыканкама, 
якія ігнаравалі дзяржаўную беларускую 
мову пад час выбарчай кампаніі. 

Актывіст Руху «За Свабоду» Леанід Гара-
вы атрымаў адказ ад намесніцы старшыні 
Гарадоцкага райвыканкама  Надзеі Буруно-
вай  на заявы аб пачатку адміністрацыйнага 
працэсу супраць Вячэслава Грыбанава, 
старшыні Гагарынскай выбарчай камісіі №5, 
і Наталлі Берасневай, старшыні Гарадоцкай 
раённнай выбарчай камісіі, якія з’яўляюцца 
супрацоўнікамі Гарадоцкага райвыканкама.

Намесніца старшыні райвыканкамаНад-
зея Бурунова сваеасабліва трактуе права 
чыноўнікаў ігнараваць дзяржаўную бе-
ларускую мову, дэманструючы прававую 
непісьменнасць. З тлумачэнняў чыноўніцы 
вынікае, што грамадзянін не мае права 
атрымліваць адказы на дзяржаўнай бела-
рускай мове, што чыноўнік сам вырашае на 
якой дзяржаўнай мове даваць адказ. Такая 
пазіцыя дзяржаўнага службоўцы выклікае 
і здзіўленне, і абурэнне. Атрымліваючы за-
робак ад беларускіх  падаткаплацельшчыкаў 
Надзея Бурунова ігнаруе права беларускіх 
грамадзян атрымліваць адказ на дзяржаўнай 
беларускай мове прымітыўна трактуючы арт. 
3 Закона «Аб мовах у Рэспубліцы Беларусь».

Адмаўляючы ў праве атрымання адказаў 
на дзяржаўнай беларускай мове чыноўніца 
Бурунова ігнаруе норму Канстытуцыі 
Рэспублікі Беларусь, што дзяржаўнай мовай 
з’яўляецца беларуская мова, мова этнаса, 
які ўтварыў Рэспубліку Беларусь. Выклікае 
здзіўленне дадзеная пазіцыя намесніцы 
старшыні райвыканкама і ў тым, што 
менавіта Надзея Бурунова, зацятая абарон-
ца расейскай мовы, курыруе ў раёне пытанні 
адукацыі і культуры.

Актывіст Руху «За Свабоду» Леанід Гаравы 
адмову чыноўніцы мае намер абскардзіць, 
як перад яе вышэйшым кіраўніцтвам, так і ў 
судовым парадку.

Л.Антонаў.

«У людзей слёзы на вачах, ветэраны плакалі, 
калі пра гэта даведаліся. Зрабіць такое акурат да 
65-годдзя Перамогі — проста злачынства!» — 
жыхары пасёлка Езярышча ледзь стрымліваюцца 
ад абурэння.

Спецыяльная тэхніка прысланая з Віцебска 
спрабавала дэмантаваць з цэнтральнай плошчы 
танк-помнік. Да 9 мая яго збіраліся перавезці ў 
Віцебск, каб усталяваць на Алеі Славы. 

Жыхары мястэчка хутка арганізаваліся: за 
дзень-два было сабрана больш за 300 подпісаў 
(пры агульнай колькасці насельніцтва каля 
1700 чалавек, з якіх каля 1200 — дарослыя — 
НН). «Мы і больш сабралі б, тут любы за наш 
танк падпішацца, але спяшаліся, каб хутчэй яго 
абараніць, — кажа мясцовы жыхар. Ён просіць не 
называць ягонае прозвішча, бо на зборшчыкаў 
подпісаў, па яго словах, ужо націснулі з раёна, 
заявіўшы, што справа танка кантралюецца на 
ўзроўні аблвыканкама. 

Замест танка Т-70 на пастаменце збіраліся 
ўсталяваць муляж гарматы, якую прывязуць з 
музея Міная Шмырова з Віцебска. Мясцовыя 
называюць гэта здзекам: «Побач з танкам паха-
ваны камандзір 117-й танкавай брыгады Сямён 
Хайдукоў, які загінуў тут, у часе бою, вызваляю-
чы нас ад фашыстаў. А яны хочуць над танкістам 
гармату паставіць!»

Амаль штогод у Езярышча прыязджае дач-
ка камбрыга, збіраецца быць тут і сёлета. Са-
браныя подпісы жыхары Езярышча перадалі ў 
Гарадок, Віцебск, у адміністрацыю Лукашэнкі. 
«Для нас гэта святое месца. Тут усе афіцыйныя 
і неафіцыйныя мерапрыемствы ладзяцца — ад 
9 Мая, да выпускных у школе і вяселляў», — ка-
жуць месцічы. 

Акрамя таго, танк, па іх словах, выконвае і 
эканамічную функцыю — у пасёлку практычна 
больш няма нічога, што магло б прывабіць сюды 
турыстаў.

А яны сюды і едуць толькі дзякуючы Т-70, бо 
ў захаваным стане такіх танкаў засталося ўсяго 
чатыры — адзін стаіць у Маскве, другі — у Буда-
пешце, трэцці --- на Чарнігаўшчыне, у Нежыне. 

«Наш пасёлак і так вымірае, і гэты ўнікальны 
помнік — ці не адзінае, што прыцягвае да нас 
увагу»-- кажуць жыхары з памежнага пасёлка. 

На святкаванні 65-годдзя Перамогі, як і ў 
папярэднія гады, прыехала з Татарстана дач-
ка палкоўніка Хайдукова – Лілія Сямёнаўна, 
якая аддала даніну памяці езярышчанцам, што 
адстаялі танк яе бацькі ад валюнтарызма аблас-
нога кіраўніцтва.

Сямён Печанко.

Чыноўніца 
Бурунова ігнаруе 
беларускую мову

На здымку: веласіпеды ля чыгуначнага вакзала Гаагі.

ДА вАКзАЛА Не хАПіЛА АСфАЛьтУ
Пры рамонце асфальтавага 

пакрыцця вуліцы Вакзальнай 
дарожнікі не адрамантавалі 
дарогу ля чыгуначнага вакза-
ла.

Для гарадакчан, якія кары-
стаюцца паслугамі чыгуначна-
га вакзала, на працягу апошніх 
гадоў праблемай было прае-
хаць па вуліцы Вакзальнай 
ад малаказавода да чыгунач-
нага вакзала. Як уладальнікі 

прыватнага транспарта, так і 
кіроўцы маршрутных транс-
партных сродкаў на працягу 
некалькіх гадоў нядобрым 
словам успаміналі мясцовую 
уладу, якая давяла дадзены  
дарожны участак да аварый-
нага стану. Сітуацыя змянілася, 
калі перад фінішам мясцовай 
выбарчай кампаніі ў красавіку 
дарожнікі адрамантавалі уча-
стак дарогі да чыгуначнага 

вакзала, паклаўшы новы слой 
асфальту.

Але дарогу адрамантавалі 
ад малочнага завода ў 
накірунку аптовай ганд-
лёвай базы Гарадоцкага 
райспажыўсаюза. Невялікае 
кальцо ля чыгуначнага вакза-
ла засталося ў ямах і калдобах. 
Дарожнікам не хапіла сродкаў 
для асфальтавання 70 метраў 
дарогі, каб грамадскі і прыват-

ны транспарт пад’язджаў да 
чыгуначнага вакзала па адра-
мантаванай дарозе.

І па ранейшаму кіроўцы 
транспартных слоў 
пад’язджаючы да чыгуначна-
га вакзала нядобрым словам 
памінаюць улады, якія про-
стую справу рамонту не давялі 
да розума.

Л. Антонаў.

Л ю д з і  а Б а р а н і Л і 
с в о й  т а н к

Напярэдадні 65-годдзя Перамогі ў 
жыхароў езярышча быў зусім не святочны 
настрой — яны пратэставалі супраць вы-
вазу з пасёлка савецкага танка.

У са-
май крывавай 

вайне хх стагоддзя 
беларусь згубіла 1,6 млн 
жыхароў. тэрытарыяль-
ныя набыткі азмрочыла 

страта вільні й беластоку. 
Аднак самае галоўнае — 

беларусы захаваліся як на-
цыя. У выпадку перамогі 

нацыстаў нас фізічна 
вынішчылі б.

коШт ПЕраМоГі дЛя БЕЛарусі
Для многіх нацый Заходняй 

Еўропы Другая сусветная ста-
ла як бы паўторам Першай. 
Для беларусаў Другая сусвет-
ная вайна была канцом свету.

Краіна змяніла межы. 
Нацыянальная эліта была 
вынішчана амаль да апош-
няга чалавека, а ацалелыя 
расцярушыліся па свеце. Ма-
тэрыяльны фонд быў амаль 
зруйнаваны: праз Беларусь 
двойчы перакаціўся фронт, 
абодва праціўнікі вялі таталь-
ную вайну і пакідалі па сабе 
выпаленую зямлю.

І непапраўнае — з 9,2 
мільёнаў жыхароў на 1941 
год да 1945-га загінулі каля 
1,6 млн. Сувымерныя стра-
ты жыхарства, акрамя 
Беларусі, зазнала толькі 
Польшча.

Зверстваў нацыстаў, 
у тым ліку ў Беларусі, 
свет раней не бачыў. 
Каля 600 тысяч па-
лонных вайскоўцаў 
замарылі голадам на 
вачах у застрашанага 
насельніцтва. Дзесяткі 
вёсак былі спаленыя з 
людзьмі жыўцом. Каля 600 
000 габрэяў былі замарда-
ваныя ад малога да старога 
толькі за сваю нацыяналь-
насць. Сотні тысяч беларусаў 
загінулі ў савецкім войску, 
якое не лічылася з чалавечымі 
ахвярамі.

Сярод гэтага азвярэння 
мільёны беларусаў праявілі 
свае найлепшыя якасці. Ты-
сячы людзей дапамагалі ха-
вацца палонным, уцекачам, 
камуністам і габрэям, на якіх 
палявалі немцы. Тысячы 
іншых самаарганізоўваліся 
для выжывання і захоўвалі 
нацыянальную і рэлігійную 
традыцыі. Беларусы, ся-
род якіх будучы Народны 
пісьменнік Васіль Быкаў, 
мужна ваявалі ў складзе са-
вецкай арміі. Дзесяткі тысяч 
беларусаў пад акупацыяй 
далучыліся да руху супраціву. 
У вялікіх беларускіх ля-
сах утварыліся актыўныя 
партызанскія злучэнні.

Саветы інспіравалі вылазкі, 
каб правакаваць немцаў на 
акцыі помсты, з мэтай рас-
пальваць антынямецкія 
настроі. Нацысты ж пад 
прэтэкстам барацьбы з 
партызанамі разгортвалі 
палітыку вынішчэння спа-

чатку жыдоўскага, цыган-
скага, а пасля і славянскага 
насельніцтва. Яны нацкоўвалі 
беларусаў на палякаў, 
літоўцаў — на беларусаў і г.д., 
каб вынішчаць адных рукамі 
другіх.

У 1941 годзе многія 
сустракалі немцаў — якіх 
памяталі па Першай сус-
ветнай — як вызваленне ад 
зненавідных саветаў. Саветаў, 
якія за 1930-я вынішчылі каля 
200 000 жыхароў Беларусі, і 
яшчэ каля 400 000 былі дэпар-
таваны ці адпраўлены ў кан-
цлагеры. Ахвяры камуністаў 
і і х 

с в а я к і н я р э д к а 
ішлі на супрацу з акупантамі. 
Аднак расісцкі характар но-
вай улады хутка стаў яўны, 
хоць пра план «Ост» мяс-
цоваму насельніцтву і не 
было вядома. Працверазелі 
і лідэры антыкамуністычнай 
часткі нацыянальнага руху, 
якія пайшлі на калабарацыю 
з немцамі.

На жаль, на 1941 год най-
мацнейшыя нацыянальныя 
лідэры былі ці замардава-
ны саветамі — Чарвякоў, 
Тарашкевіч, ці сядзелі ў 
савецкіх турмах — як Ан-
тон Луцкевіч. Папулярных 
асобаў, здольных згуртаваць 
нацыю для змагання за неза-
лежнасць, абапершыся на да-
памогу заходніх дэмакратый, 
у краіне не заставалася. Таму 
нацыянальна-вызвольны 
рух у Беларусі ў часе Другой 
сусветнай і пасля яе быў сла-
бейшы, чым у суседніх Літве і 
Украіне. 

Другая сусветная для 
Беларусі пачалася 1 верасня 
1939 года.

У выніку вайны да Усход-
няй Беларусі была далу-

чаная Заходняя, і боль-
шасць этнічна беларускіх 
тэрыторый апынулася ў 
адной адміністрацыйнай 
адзінцы пад савецкай акупа-
цыяй. Рацыянальнае адабрэн-
не ўз’яднання азмрочвалася 
горыччу страты Вільні і Бела-
стока — выдатных культур-
ных і эканамічных цэнтраў. 
Іх Масква спачатку далучыла 
да Беларусі, але неўзабаве 
аддала ў якасці падарункаў 
таксама акупаваным Літве і 
Польшчы.

Саветы спрытна 
міфалагізавалі Другую сус-
ветную вайну для панавання 
над паняволенымі народамі 
Цэнтральнай Еўропы.

Так, у выпадку Беларусі 
саветы маніпулявалі 

гістарычнымі наратывамі, 
лічбамі і фактамі. Лічбу 
ахвяраў, і без таго 
вусцішную, павялічвалі 
за кошт стварэння двай-
ной бухгалтэрыі стратаў, 

двайнога ўліку загубленых 
савецкіх ваеннапалонных.

Аднак гэтыя спекуляцыі 
не павінны засланяць 
галоўнага. Другая сусветная 
вайна была вайной супраць 
абсалютнага зла. Дзякуючы 
перамозе над гітлерцамі, бе-
ларусы захаваліся як нацыя. 
У выпадку перамогі нацыстаў 
нас фізічна вынішчылі б. 
Бо ж «жыццёвую прасто-
ру» на ўсход ад Нямеччыны 
нямецкія расісты прызначалі 
для сваёй каланізацыі. 

Пасля 9 мая 1945 года ў 
розных раёнах Беларусі, 
асабліва заходняй, працяг-
валася партызанская вайна 
супраць саветаў, якая набыла 
характар грамадзянскай і за-
брала жыцці тысяч людзей. 
Салдаты-беларусы працягвалі 
гінуць на японскім фронце. 
Тым не менш, найстрашней-
шае заставалася ўжо ззаду.

Беларусь была сярод 
пераможцаў, заснавальнікаў 
Арганізацыі Аб’яднаных На-
цый. Жахі і навука з той вайны 
знайшлі сваё адлюстраванне 
ў велічных творах Быкава, 
Брыля, Адамовіча, Савіцкага, 
Пташука.

Непрыманне вайны як срод-
ку вырашэння канфліктаў, не-
прыманне расізму з нацыз-
мам сталі фундаментальнымі 
ў светапоглядзе беларусаў.

Андрэй Дынько.
танк т-70 у езярышчы, такіх у свеце 

засталося толькі чатыры.

Да 65-й гадавіны перамогі  
Гарадоцкі райвыканкам не 
паспеў усталяваць мемары-
яльны знак памяці загінуўшым 
пры вызваленні Гарадка ля чы-
гуначнага вакзала.

Пры вызваленні Гарад-
ка каля чыгуначнага ваказа-
ла ішлі жорсткія баі за гэты 
стратэгічны аб’ект. Вызвылялі 
Гарадок з боку чыгуначнага 
вакзала танкісты 10-й гвард-
зейскай Гарадоцкай танкавай 
брыгады пад камандаваннем 
А.Р. Бурлыгі. У гонар камандзіра 

танкавай брыгады названа і 
вуліца ля чыгуначнага вакзала.

Вучні Гарадоцкай базавай 
школы на працягу апошніх 
гадоў разам з настаўніцай 
А.М. Даміенка прыклалі шмат 
намаганняў, каб ушанавацьб 
памяць вызваліцеляў Гарад-
ка. У скверы ля чыгуначна-
га вакзала вучні  усталявалі 
немудрагелістыя сімвалы па-
шаны да савецкіх воінаў, што 
прынеслі вызваленне  Гарад-
ку, якія загінулі ля чыгунач-
нага вакзала. Камень з чыр-

вонай зоркай, стылізаваныя  
металічныя шыльды з чырво-
най зоркай са словамі памяці 
аб загінуўшых сталі першым 
крокам для мемарыялізацыі 
памяці загінуўшых пры 
вызваленні Гарадка. Звароты 
да ўладаў наконт ўшанавання 
памяці вызваліцеляў Гарадка 
далі толькі папяровы адказ 
аб тым, што мемарыяльная 
дошка будзе усталявана. Але 
прайшло 65-годдзе Перамогі, а 
адказныя дзеячы ад вертыкалі 
на свае абяцанні забыліся.

Так і стаіць у скверы ля 
чыгуначнага вакзала мемары-
яльная кампазіцыя, зробленая 
дзіцячымі рукамі без дапамогі 
дзяржавы. А дарослыя  дзядзі 
мусіць ужо забыліся на свой 
абавязак перад памяццю 
загінуўшых. Спачатку выбар-
чая кампанія, а потым усе сілы 
кінулі на змаганне з хмызня-
ком на дарозе ад Гарадка да 
Віраўлі. Але гэта ужо іншая 
гісторыя.

Л. Антонаў.

ЖЫвЁЛавод саМая аПЛоЧваЕМая ПраФЕсія
Па звестках аб вакансіях 

на сайце Гарадоцкага райвы-
канкама у Гарадоцкім раёне ў 
красавіку афіцыйна патраба-
валася закрыццё вакансій на 
64 працоўных месца. Больш за 
ўсё працоўных патрабуецца 
ААТ «Гарадоцкі райаграпрам-
заб», гэта не толькі жывёлаво-
ды па дагляду дойных статкаў, 
тут такіх вакансій – 23, але па-
трэбны і грузчыкі, і кіроўцы. 
Шмат працоўных патрабуец-
ца і філіялу «Віраўлянскі» ЗП 
«Дзетскасельскі-Гарадок», 
які развіваецца з дапамогай 

расейскіх інвестараў, якія за-
вяршаюць будаўніцтва сучас-
най малочнатаварнай фер-
мы, якая не мае аналагаў на 
Беларусі і куды ў бліжэйшы 
час плануе наведацца кіраўнік 
краіны А. Лукашэнка.

Прапануемыя заробкі 
невысокія, як у простых ра-
бочых, так і ў спецыялістаў. 
Тры наймальнікі вырашылі 
не называць заробкі, якія 
могуць прапанаваць сваім 
работнікам. І калі для страх-
авога агента такая пазіцыя 
зразумела, то прыватнае 

прадпрыемства «Юліяна-
фэнтазі» шукае настаўніка 
фізкультуры, але прапануе-
мы заробак трымае ў сакрэ-
це. Але самы высокі заробак 
прапануецца жывёлаводам 
у «Гарадоцкім РАПЗ» – аж 
900 тысяч рублёў пры гібкім 
графіку працы. Гібкі графік 
працы цікавае паняццце для 
ацэнкі гадзінных затрат жы-
вёлавода ў тыдзень. Або ён 
павінен працаваць 40 гадзін 
у розныя часы, або павінен 
гібка выконваць усе загады 
наконт пазатарыфнай працы. 

На сайце Міністэрства 
працы і сацыяльнай абароны 
вакансій менш, і ў першаю 
чаргу за кошт скарачэння 
прапаноў для жывёлаводаў у 
«Гарадоцкі РАПЗ», якіх патра-
буецца па стану на 5 траўня 
толькі – 5. Але іншай выгля-
дае і самая цікавая прапано-
ва па зарплаце. Такая прапа-
нова належыць кіраўніцтву 
свінагадоўчага комплексу 
«Паўночны», дзе аператару 
свінаводчага комплексу пра-
пануецца 970 тыс. рубл.

Л. Антонаў.

дзе густа, а 
дзе і пуста

Камунальныя службы Гарадка ідуць па лініі 
найменьшага супраціўлення, вырашаючы 
пытанні з аўтобуснымі прыпынкамі ў Гарадку.

Не адзін грамадзянін звяртаўся да Анатоля 
Мароза, старшыні Гарадоцкага райвыканка-
ма, наконт усталявання аўтобуснага прыпын-
ка з аховай ад дажджу ля аўтавакзала. Але на 
працягу ужо трох гадоў гэтае пытанне не вы-
рашана.  Грамадзяне, якія едуць з цэнтру Га-
радка на Гагарына мусяць мокнуць ад дажджу 
і снегу на прыпынку гарадскога транспарта ля 
аўтавакзала.

Між тым ля магазіна “Юбілейны”, а так на-
зываюць мікрараён дзе перакрыжоўваюцца 
вуліцы Галіцкая, Гагарына, Невельская 
шаша, усталявана аж два (!!) прыпынка для 
гарадскога аўтобуса. Старадаўні прыпынак 
стаіць ля крамы “Шанц”. А так як ён стаіць 
на скрыжаванні, што парушае нарматывы 
бяспекі руху гарадскога транспарта, то улады 
прымусілі мясцовага прадпрымальніка пабу-
даваць яшчэ адзін прыпынак. Стыльны, су-
часны, з крамай для дробнага гандля і магчы-
масцю пасадкі пасажыраў на гарадскі аўтобус. 
Толькі гарадскі аўтобус па ранейшаму спыня-
ецца на старым прыпынку, парушаючы нар-
матывы бяспекі руху. А новы прыпынак стаіць 
без свайго непасрэнага выкарыстання.

Так гарадоцкія ўлады падыйшлі да выра-
шэння пытання ад прыпынках у Гарадку. Ля 
аўтавакзала пуста, а на гары ля “Юбілейнага” 
густа. Толькі бяспечны прыпынак па свайму 
прызначэнню так і не выкарыстоўваецца. І 
чаму прапрымальніка прымусілі інвеставаць 
немалыя сродкі ў непатрэбную справу? На  
гэта пытанне ў камунальнікаў з дарожнікамі 
пакуль няма адказу.

Л. Антонаў.

Сярод вакансій ў арганізацыях і прадпрыемствах Гарадоччыны. Усе іншыя высокааплачваемыя месцы 
заняты. 

Мемарыяльны знак не зроблены

УЛАДА бывАе “КУСАчАй” 
Гарадоцкі райвыканкам на працягу 

амаль дзесяцігоддзя не выконвае рашэн-
ня Савета Міністраў аб правілах утры-
мання дамашніх сабак, катоў, а таксама 
адлову бадзяжных жывёл у населеных 
пунктах. 

Прынятая Пастанова СМ РБ №834 ад 
4.06.2001 г. прыдугледжвае цэлы ком-
плекс мер выканаўчай улады па працы, 
як з уладальнікамі дамашніх жывёл, так і 
прыняцця мер супраць бадзяжных жывёл, 
якія выступаюць патэнцыйнымі носьбітамі 
шаленства і іншых захворванняў. У СМІ 
Гарадоччыны сістэматычна друкуюцца 
матэрыялы аб кепскай працы мясцо-
вых уладаў па барацьбе з бадзяжнымі 
сабакамі.  Так, для мясцовай раёнцы стала 
звыклай тэма  бадзяжных сабак у цэнтры 
Гарадка. І гэта зразумела. Працоўны склад 
рэдакцыі складаецца пераважна з жан-
чын, якія мусяць з асцярогай прабірацца 
да рэдакцыі праз зграі бадзяжных сабак, 
якія акупавалі цэнтр Гарадка.

Адзінае, што зрабіла мясцовая улада ў 
гэтым годзе --   вызначала парадак уліку  
дамашніх жывёл, ды абвяшчала чарговы 
адстрэл бадзяжных жывёл, які Пастано-
вай  СМ РБ разглядаецца, як выключная 
мера. Але за дзесяць гадоў райвыкан-
кам не знайшоў сродкаў на пабудову 
прыёмніка для бадзяжных сабак і вяд-

зення сістэмнай працы з уладальнікамі 
дамашніх жывёл. Бо менавіта яны 
з’яўляюцца асноўнымі «пастаўшчыкамі» 
бадзяжных сабак і катоў, калі здымаюць з 
сябе адказнасць за тых, каго прыручылі.

«Сбака бывае кусачай, толькі ад жыцця 
сабачага» – так спяваецца ў вядомай пе-
сенке. Адказныя работнікі выканаўчай 
улады і жыллёвай гаспадаркі, не выконва-
ючы рашэння Савета Міністраў аб адлову 
дамашніх жывёл, толькі павялічваюць «ку-
сачасць» у Гарадку. І жыхары райцэнтра 
бачаць гэтую бяздзейнасць, «кусачасць» 
чыноўнікаў кожны дзень. Бо не маюць 
магчымасці перамяшчацца на джыпах, на 
якіх ездзяць кіраўнікі, аддзяліўшы сябе 
ад звычайных грамадзян.

т. Гаражанка. 

Актывіст Руху «За Свабо-
ду» Леанід Гаравы 3 траўня 
звярнуўся да старшыні 
Гарадоцкага райвыкан-
кама з заявай аб пачатку 
адміністратыўнага працэ-
су супраць старшыні Гага-
рынскай выбарчай камісіі 
№5 Вячэслава Грыбанава 
і старшыні Гарадоцкай 
раённай камісіі Наталлі 
Берасневай за парушэнне 
заканадаўства аб мовах

Пад час правядзення вы-
барчай кампаніі ў мясцо-
выя Саветы Леанід Гаравы 
ажыццяўляў назіранне 
на Гагарынскім выбар-
чым участку №5, дзе ім 
зарэгістраваны шматлікія 
парушэнні норм Вы-
барчага  кодэксу і іншых 
заканадаўчых актаў 
Рэспублікі Беларусь. І пер-
шы зварот да старшыні 
Гарадоцкага райвы-
канкама Леанід Гаравы 
накіраваў наконт  пару-
шэння заканадаўства аб 
мовах у працы старшыні 
камісіі Вячэслава Грыба-
нава. У заяве  актывіст 
Руху «За свабоду» адзна-
чае, што старшыня камісіі 
Грыбанаў В.Р. ігнараваў 
канстытуцыйнае права  
грамадзяніна на кары-
станне дзяржаўнай бела-
рускай мовай, зняважаў 
нацыянальную годнасць, 
прыніжаў нацыянальны 
гонар, абмяжоўваваў пра-
ва на карыстанне роднай 
дзяржаўнай мовай.

Дзеючае заканадаўства 
аб мовах прыдуглед-
жвае, што заяўнік мае 
права на карыстанне 

беларускай мовай і мае 
права атрымліваць ад-
казы на роднай белару-
скай мове. Заканадаўства 
таксама абавязвае 
кіраўнікоў, супрацоўнікаў 
дзяржаўных органаў ве-
даць дзве дзяржаўныя 
мовы. Старшыня камісіі 
Грыбанаў В.Р. не ведае 
дзяржаўнай белару-
скай мовы, што свед-
чыць аб неадпаведнасці 
яго займаемай пасаде ў 
дзяржаўнай структуре 
–  старшыні Гагарынскай 
участковай камісіі №5. Але 
не ведаючы дзяржаўную 
беларускую мову гр-н 
Грыбанаў В.Р. на працягу 
галасавання сістэматычна 
парушаў заканадаўства аб 
мовах, прадстаўляючы ад-
казы на расейскай мове, 
зняважліва ўжываючы 
асобныя беларускія сло-
вы ў адсебяціне, якую 
пісаў ад свайго імя замест 
вывучэння выяўленых 
парушэнняў норм ВК 
РБ  і прыняцця рашэн-
ня камісіяй аб зваро-
тах наконт парушэння 
заканадаўства.

П р а в а в а я 
непісьменнасць Грыбана-
ва В.Р.  прывяла да таго, што 
яго «адсебяціна» не мае 
ніякай юрыдычнай сілы, 
дэскрыдытуе арганізацыю 
выбараў на Беларусі, а 
сістэматычнае стварэнне 
перашкод і абмежаванняў 
у карыстанні дзяржаўнай 
беларускай мовай пры 
зносінах з дзяржаўным 
органам мае ўсе прыкме-
ты складу сістэматычнага 

парушэння норм 
заканадаўства аб мовах, 
парушэння канстытуцый-
ных правоў.

Дакументацыя Гагарын-
скай участковай камісіі 
№5 утрымлівае 12 фактаў 
парушэння заканадаўства 
аб мовах з боку гр-на Гры-
банава В.Р.

Таксама актывіст па-
трабуе распачаць 
адміністратыўны працэс 
супраць Наталлі Берас-
невай, старшыні Гара-
доцкай раённай камісіі, 
якая на скаргі і заявы аб 
парушэнні выбарчага 
заканадаўства ў працы Га-
гарынскай камісіі №5 да-
вала адказы на расейскай 
мове. Пры гэтым яшчэ ра-
ней Леанід Гаравы вяртаў 
адказ з раённай камісіі 
назад, каб яго далі на 
дзяржаўнай беларускай 
мове.

Вячэслаў Грыбанаў і На-
талля Бераснева займа-
юць адказныя пасады ў 
Гарадоцкім райвыканка-
ме. І наколькі аб’ектыўнай 
будзе рэакцыя старшыні 
Гарадоцкага райвыкан-
кама Анатоля Мароза на 
відавочныя парушэнні 
моўнага заканадаўства, 
канстытуцыйных правоў 
Леаніда Гаравога з боку яго 
падначаленых у выбарчай 
кампаніі пакажа час. Але 
дзеянні яго падначаленых 
маюць усе віды правапа-
рушэння адпаведна арт. 
9.22 Адміністрацыйнага 
кодэксу Беларусі

Л. Антонаў.

расПаЧаць адМіністратЫўнЫ Працэс 
суПраць ЧЫноўнікаў (заявЫ)Квітнеюць

яблыні 

1. Досвед
 + Мілінкевіч можа стаць першым апазіцыйным 

палітыкам, які будзе ўдзельнічаць у двух выбарах 
запар. Ён не зламаўся пасля кампаніі 2006 года, 
застаўся ў палітыцы. Гэта выгодна адрознівае яго 
ад Домаша і Ганчарыка. Калі ўдасца добра ўсё 
прааналізаваць, то сёлетнюю кампанію Мілінкевіч 
ужо будзе рабіць з улікам памылак і хібаў мінулай. 
Апроч выбарчага досведу, Мілінкевіч мае і до-
свед кіраўніка. У свой час ён з’яўляўся намеснікам 
старшыні Гродзенскага гарвыканкама. Праўда, ужо 
доўгі час ён з’яўляецца афіцыйна беспрацоўным.

 - Досвед паразы. Можна доўга гаварыць, што 
выбары былі сфальшаванымі, што гэта ўвогуле 
не былі выбары, але за Мілінкевічам цягнецца 
шлейф паразы з мінулай кампаніі. А калі ўзгадаць, 
то і з домашаўскай таксама, калі Мілінкевіч быў 
кіраўніком штаба кандадыта. Пры гэтым, за яго-
най спінай стаіць моладзь, якая такога сумнага 
досведу яшчэ не мела. Зрэшты, у спорце часта так 
здараецца, што паразы спара¬джаюць здаровую 
злосць і прагу рэваншу. У свой час Мілінкевіч быў 
чэмпіёнам БССР па баскетболе.

2. вядомасць
 + Мілінкевіч застаецца самым вядомым 

апазіцыйным палітыкам з найвышэйшым рэй-
тынгам. Гэта заслуга тых выбараў. Важным было 
тую вядомасць і пазнавальнасць не разгубіць. З 
гэтай мэтай палітык працягвае ездзіць па краіне, 
сустракацца з людзьмі. Мілінкевіч увесь гэты 
паміжвыбарны час заставаўся адзіным палітыкам, 
што рэгулярна ездзіў у рэгіёны.

 - Узрост. Мілінкевіч ужо тры гады як пенсіянер. 
Асабліва мінусам гэта выглядае, калі ўлічыць, што 
канкурэнты па апазіцыйным лагеры маладзейшыя 
на дзесяць, а то і на 25 гадоў. Адамкуса ў Літве 
абралі калі яму было ўжо больш за 70 гадоў, але 
ў нас не Літва з яе дэмакратычнымі працэдурамі. 
Здароўе ў лідэра Руху «За Свабоду» таксама ўжо не 
як у маладосці. Летась палітык перанёс аперацыю, 
а потым цэлае лета быў вымушаны праходзіць 
рэабілітацыю ў родных Берштах.

3. інтэлігент
 + У адрозненне ад многіх іншых апазіцыянераў, 

Мілінкевіч мае выразны архетып, гэта вобраз 
«кандыдата інтэлігента». Ён нібыта ўвасабляе са-
бой еўрапейскі выбар беларусаў. Заўсёды эле-
гантны, прыстойны, вытрыманы. Гэтым Мілінкевіч 
прываблівае многіх выбарцаў. Часта гаворыцца, 

што, каб перамагчы Лукашэнку, патрэбная абса-
лютна процілеглая спакойная сіла. І Мілінкевіч 
найлепш падыходзіць пад гэтыя крытэры.

 - Нерашучасць. Ад савецкага інтэлігента ў 
Мілінкевіча засталася нерашучасць. Ён доўга аб-
думвае свае рашэнні, яны яму даюцца цяжка. Пры-
няць спантаннае яркае рашэнне — гэта не пра 
Мілінкевіча. У экстрэмальных сітуацыях палітык ча-
ста губляецца і не ведае, які варыянт развіцця пад-
зей бу¬дзе правільным. Разам з тым, палітык умее 
трымаць удар, што ўжо неаднаразова даказваў.

4. Праграма
 + Яшчэ за дзевяць месяцаў да выбараў 

Мілінкевіч прэзентаваў тэзісы сваёй перадвы-
барчай кампаніі. Менавіта з ёй палітык будзе гру-
кацца да сэрцаў выбарцаў. Нічога асабліва новага 
ў ёй няма, але хто сказаў, што мусіць быць? Пе-
радвыбарчыя праграмы падобныя ва ўсім свеце. 
Мілінкевіч ужо ведае, з чым ён пойдзе на выбары, 
іншыя — яшчэ не.

 - Адсутнасць харызмы. У апазіцыйных актывістаў 
нарастае расчараванне праз шматгадовае 
безвыніковае змаганне з дыктатурай. І каб пера-
магчы гэтую паняверку, яны хацелі б пабачыць 
моцнага лідэра, які дасць надзею на перамогу. 
Патрэбен драйв, у Мілінкевіча яго няма. Рыторыка 
амаль не змянілася з часу мінулай кампаніі. Падчас 
ягонага выступу на прэзентацыі цягнула на сон, а 
на пытанні ён пачынаў адказваць так здалёку і аб-
цякальна, што некаторыя паспявалі забыцца, пра 
што пыталіся.

5. Падтрымка
 + З усіх апазіцыянераў Мілінкевіч мае найболь-

шае прызнанне за межамі Беларусі. За апошнія 
пяць гадоў ён заставаўся тварам беларускай 
апазіцыі на Захадзе. Праводзіў дзясяткі сустрэч 
з еўрапейскімі кіраўнікамі, парламентарамі, 
маральнымі аўтарытэтамі.

 - Адсутнасць кансалідацыі ў апазіцыі. Па ўсім 
выглядае, што  апазіцыйныя сілы пойдуць на вы-
бары шматлікімі калонамі (Мілінкевіч, Міхалевіч, 
Рымашэўскі, Саннікаў, Някляеў…). Актывісты ў та-
кой сітуацыі не ведаюць, на каго будуць працаваць. 
Каманда Міхалевіча будзе здольная перацягнуць 
частку старой гвардыі Мілінкевіча. Някляеў маса-
ва перабраў да сябе рэгіянальны актыў. Самым жа 
крыўдным будзе, калі ніводзін з гэтых кандыдатаў 
так і не зможа сабраць 100 тысяч подпісаў.

“Наша Ніва”

На радыё «Свабода» прайш-
ла анлайн-канферэнцыя з 
Аляксандрам Мілінкевічам, 
які 3-га мая абвясціў аб пачат-
ку сваёй выбарчай кампаніі. 
Палітык адказаў на самыя 
розныя пытанні слухачоў ра-
дыё, якія датычылі крокаў ў 
выпадку паразы на выбарах, 
дапамогі Захаду, альтэрна-
тыву сабе сярод беларускіх 
палітыкаў, і інш.

«Я ў грамадзянскай 
супольнасці больш за 
20 гадоў, яшчэ з часоў 
камунізму. І нямала зрабіў. 
Буду і надалей працаваць 
дзеля еўрапейскай і белару-
скай Беларусі. Пасля кансты-
туцыйнага перавароту ў 1996 
годзе ні разу наш удзел у вы-
барах не легітымізаваў іх. Усе 
яны былі не прызнаныя дэ-
макратычнай міжнароднай 

супольнасьцю», — так 
паркаментаваў А.Мілінкевіч 
пытанне аб сэнсоўнасці свай-
го ўдзелу ў выбарах.

Адказаў лідэр руху «За 
Свабоду» і на пытанне аб да-
памозе Захаду: 

«Я разлічваю, перш за ўсё, 
на падтрымку беларусаў. 
Для мяне важная і падтрым-
ка цывілізаванага свету, бо я 
хачу далучыць нашу краіну 
да яго».

Падзеі сакавіка 2006 г. 
палітык пракаментаваў на-
ступным чынам: «Ці можна 
лічыць выбарамі тое, што 
адбывалася? Паўтары сотні 
сяброў маіх штабоў ва ўсіх 
рэгіёнах былі арыштаваныя 
напярэдадні дня галасаван-
ня і апынуліся ў турмах. Яны 
чамусьці дружна пачалі „ма-
чыцца на дзьверы пад’ездаў“ 

і „крыць матам“. Больш за 
тысячу за ўдзел у маёй групе 
падтрымкі былі выкінутыя 
з працы і з унівэрсытэтаў. 
Нас не дапусцілі да падліку 
галасоў па ўсёй краіне. У ЕС, у 
Расіі і Ўкраіне кожны канды-
дат мае паводле закону пра-
ва, каб яго прадстаўнікі былі 
ўва ўсіх выбарчых камісіях. Я 
ня згодзен, што мы прайгралі 
ў 2006 годзе. 

Мы значна змянілі сітуацыю 
ў краіне. Стала менш стра-
ху, больш праўды. Звыш 30 
тысяч лепшых сыноў і дачок 
Беларусі выйшлі на Плошчу, 
каб бараніць сваю годнасць. 
У свеце сотні мільёнаў люд-
зей даведаліся, што Беларусь 
— гэта ня толькі дыктатар 
Лукашэнка, але і Грамадзяне, 
якія хочуць жыць у Свабод-
зе.

Вырас аўтарытэт нашай 
краіны. Гэта была самаах-
вярная дзейнасць тысяч 
і тысяч беларусаў дзеля 
будучыні. Шанс перамагаць у 
аўтарытарнай краіне заўсёды 
невялікі. Вы думаеце, у Поль-
шчы ў часы „Салідарнасці“ 
людзі сядзелі і лічылі шан-
сы? Яны змагаліся, не шка-
дуючы сябе. Ні Мілінкевіч, ні 
які іншы кандыдат не пера-
можа, калі іх не падтрымае 
значная колькасць адказных 
Грамадзянаў».

На пытанне аб магчымых 
варыянтах развіцця пад-
зей на будучых выбарах 
А.Мілінкевіч адзначыў, што 
існуе некалькі варыянтаў 
дзеянняў. 

«Канкрэтны план будзе 
прыняты ў той дзень, калі мы 
выйдзем з пратэстам. Гэты 

план залежыць ад кожнага з 
нас. (…) Нам трэба так адпра-
цаваць кампанію, каб людзі 
выйшлі. Няма веры, няма 
будучыні», — заявіў палітык. 
І дадаў, што «калі няма 
дэмакратыі на ўчастках для 
галасавання, то дэмакратыя 
рэалізуецца на вуліцы».

Адказваючы на пытанне 
аб альтэрнатыўным сабе 
кандыдаце, А.Мілінкевіч 
заявіў, што па сукупнасьці 
найважнейшых крытэраў 
на сённяшні дзень ён не ба-
чыць іншай кандыдатуры. 
Распавёў палітык таксама і 
аб сваёй стратэгіі: «Сённяш-
няя мая стратэгія простая: 
зрабіць добрую кампанію і 
прымусіць уладу ўключыць 
нашых прадстаўнікоў ва 
ўчастковыя камісіі. Такое ж 
патрабаванне павінна гучаць 

ад АБСЕ, еўраструктур, ЗША, 
груп назіральнікаў СНД. (У 
Расіі і Ўкраіне заканадаўча 
замацавана, што кожны 
кандыдат мае права мець 
сябраў камісіяў). Калі ўлада 
гэтага ня робіць, — заклікаць 
грамадзянаў на мірную ак-
цыю пратэсту і да канца ад-
стойваць выкананне нашых 
канстытуцыйных правоў. 

Хочам жыць годна — мусім 
выйсці і сказаць „Не“. Якраз 
мірная дэманстрацыя дае 
значны шанс на тое, што яна 
будзе шматлікай. Мірная — 
ня значыць ціхая і бездапа-
можная. А азначае толькі, 
што мы катэгарычна супраць 
крыві. Не ўяўляю аніякай 
іншай стратэгіі перамогі без 
актыўнай падтрымкі люд-
зей!»

«Наша Ніва»

ХоЧаМ ЖЫць Годна – МусіМ вЫйсці і сказаць «нЕ»

Лідэр Руху «за Свабоду» Аляксандр Мілінкевіч стаў пятым апазіцыйным палітыкам, 
які абвясціў аб сваім удзеле ў прэзідэнцкіх выбарах. якія моцныя і слабыя бакі гэтых 
кандыдатаў? «НН» працягвае цыкл «5+5»

Аляксандр Мілінкевіч адказаў на самыя розныя пытанні слухачоў «Радыё Свабода», якія датычылі крокаў ў выпадку паразы на выбарах, дапамогі захаду, альтэрнатыву сабе 
сярод беларускіх палітыкаў, і іншыя.

Пяць ПЛюСАў і Пяць МіНУСАў 
АЛяКСАНДРА МіЛіНКевічА

15 гадоў таму, 14 траўня 1995 году, у Беларусі адбыўся першы рэфэрэндум. На пад-
ставе яго вынікаў улады зьмянілі дзяржаўную сымболіку, скасавалі дзяржаўны ста-
тус бел-чырвона-белага сьцяга і герба «Пагоня». Многія палітыкі і палітолягі лічаць 
— менавіта рашэньні таго рэфэрэндуму раскалолі беларускае грамадзтва. 

Народны дэпутат СССР і дэпутат Вярхоўнага 
Савету Беларусі 13-га скліканьня Аляксан-
дар Дабравольскі лічыць, што рэфэрэндум 
1995 году ў асноўным быў скіраваны су-
праць незалежнасьці Беларусі: «Улада і шмат 
хто яшчэ рабілі гэта ня столькі сьвядома, 
колькі падсьвядома. Іх вабіла тое, што было 
ў мінулым. І тое, што адбылося за гэтыя 15 
гадоў, стала поўным абвяржэньнем іх ідэяў. 
Цяпер у беларускім грамадзтве, дзякуй Богу, 
фактычна няма спрэчак, ці патрэбна Беларусі 
незалежнасьць. 

І таму я скажу так: тады фармальна ўлада 
на рэфэрэндуме перамагла, а насамрэч 
прайграла. І цяпер наступствы рэфэрэнду-
му працуюць супраць улады. Нарэшце і яна 
гэта зразумела. Але бяда ў тым, што да ўлады, 
да Лукашэнкі даходзіць толькі праз 10—15 
гадоў тое, што відавочна адразу тым, хто ду-
мае пра сваю краіну». 

Супраць правядзеньня рэфэрэндуму рэзка 
выступіла фракцыя БНФ у Вярхоўным Саве-
це Беларусі 12-га скліканьня. Сярод тых, хто 
ўдзельнічаў у галадоўцы на знак пратэсту ў 
Авальнай залі, быў і дэпутат Лявон зданевіч: 
«Беларуская нацыя дзякуючы лёсу, гісторыі, 
продкам — адна з тых, хто мае відавочна 
гістарычныя, выпрабаваныя часам і аба-
роненыя крывёю нашых продкаў сымбалі. 
Найпрыгажэйшыя ў сьвеце! Бо бел-чырвона-
белы колер — гэта кроў на белай тканіне. 

Я магу сказаць як архітэктар, дызайнэр, 
што гэта — вышыня эстэтыкі, сымбалізму і 
стылізацыі. Ужо лепей, прыгажэй і ляканічней 
быць ня можа». 

У Беларусі мноства людзей цярпелі ад 
уладаў за сваю адданасьць нацыянальным 
сымбалям. Не аднойчы цярпеў ад гэтага і 
сустаршыня аргкамітэту ў справе стварэнь-
ня партыі БХД Павал Севярынец: «Бел-
чырвона-белы сьцяг — гэта сьвятое для 
кожнага беларуса. І для кожнага верніка. 
Таму што гэта сьцяг Хрыста. Гэта палатніна, 
якая засталася пасьля ўкрыжаваньня і 
ўваскрэсеньня Ісуса Хрыста. Гэта знак Божай 
перамогі над сьмерцю. 

І гэта знак нацыянальнага руху Беларусі. 
Ён мае глыбокую гісторыю і сакральны сэнс. 
І таму для кожнага беларуса гэта тая выява, 
якая ідэнтыфікуе яго. І ўчынкі Мірона, альбо 
Сяргея Каваленкі, альбо маладафронтаўцаў 
— гэта подзьвігі сучаснай беларускай 
гісторыі». 

Лявон зданевіч перакананы: бел-
чырвона-белы сьцяг і «Пагоня» абавязко-
ва зноў стануць дзяржаўнымі сымбалямі 
Беларусі: «Абсалютна ўпэўнены, што гэтыя 
сымбалі зноў прыйдуць на нашу зямлю. Я 
абсалютна ў гэтым упэўнены. Яны закансэр-
ваваныя за намі міжнароднай супольнасьцю. 
Яны — нашыя! І ніхто іх не возьме». 

Уладзімер Глод.

Бел-чырвона-белага сьцяга 
і “Пагоні” ніхто не забярэ 

зяМЛю ў цэнтрЫ Мінска аддаЛі БясПЛатна
Элітны гатэль Кемпінскі мае з’явіцца каля будынка Белдзяржцыр-

ка ў Мінску да канца 2013 года. Адпаведны указ № 243 падпісаны 11 мая 
кіраўніком дзяржавы. 

Праектаванне і будаўніцтва комплекса буд-
зе ажыццяўляць СААА «Эліт Эстэйт» за кошт 
уласных сродкаў. А вось зямельны ўчастак 
паміж праспектам Незалежнасці, вуліцай Янкі 
Купалы і Свічлаччу прадастаўляецца заказчы-
ку «ў арэнду без правядзення аўкцыёна і без 
збірання платы за заключэнне дамовы арэн-
ды».

Апроч таго, «Эліт Эстэйт» вызваляецца ад 
аплаты мытаў і ПДВ пры ўвозе тавараў для пра-
ектавання, будаўніцтва і абсталявання ком-
плекса збораў у бюджэт Мінска і адлічэнняў у 
фонд прэзідэнта.

Каб спрасціць працэдуру працягнення на 
будоўлю гастарбайтэраў, рашэнні аб выдачы 
спецдазволаў на права працы ў Беларусі бу-
дуць выдавацца на працягу 2–7 дзён.

«Элит-Эстэйт» — кампанія, створаная пры 
маскоўскай мэрыі. Усе ранейшыя праекты 
рэалізоўваліся ў Маскве і Падмаскоўі.

«Наша нiва»

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна

Паводле неафіцыйных 
звестак, Макей 
праводзіў су-

стрэчы з прадстаўнікамі 
Адміністрацыі Абамы. Ягоная 
місія была ў тым, каб перака-
наць амерыканцаў змяніць 
палітыку ў дачыненні да 
Беларусі.

Таксама Макей абяцаў 
вярнуць у звычайны рэ-
жым працу пасольства. Ад 
сакавіка 2008 года пасоль-
ства ЗША працуе без пасла, 
а таксама істотна скарочаная 
колькасць дыпламатычных 

работнікаў. Прэс-служба 
Лукашэнкі ніяк не каментуе 
звесткі пра такі візіт.

А вось палітолаг Сяргей 
Мусіенка, які звычайна выказ-
вае пазіцыю лукашэнкаўцаў 
па многіх пытаннях, заявіў 
для interfax.by: «Я не ведаю, 
ці была такая паездка. Але 
лічу такую паездку не толькі 
рэальнай, але і вельмі па-
трэбнай».

ЗША ад пэўнага часу 
перасталі ставіць сабе 
за мэту змену рэжыму ў 
Беларусі. Яны актыўна 

намагаюцца наладзіць 
адносіны з лукашэнкаўцамі. 
У прыватнасці, яны 
падтрымлівалі вылучэнне 
крэдытаў МВФ для Беларусі 
і выбралі чакальную тактыку 
ў дачыненні да бліжэйшых 
прэзідэнцкіх выбараў.

Аднак адносіны Беларусі 
з ЗША заставаліся ў гор-
шым стане, чым з краінамі 
Еўрапейскага Саюза, у выніку 
сітуацыі з амерыканскім па-
сольствам.

зміцер Панкавец, 
«Наша Ніва»

Рэдактар часопіса 
«Arche» Валер Булгакаў: 
«На мой погляд, сцэнар вы-
лучэння адзінага канды-
дата ад апазіцыі мае сэнс, 
калі палітычныя суб’екты 
з’яўляюцца рэальнымі 
суб’ектамі гульні на 
палітычным полі. У мяне 
існуюць сумневы на гэты 
конт. Рада інтэлігенцыі, 
АДС... Ці яны ўплываюць на 
палітычныя працэсы? Гэта 

вялікае пытанне. У апошнія 
гады мы сталі сведкамі таго, 
што палітычныя партыі і рухі 
ператварыліся ў грамадскія 
ініцыятывы, аб’яднанні, 
якія не могуць уплываць на 
палітычны працэс.

У выніку сцэнар абірання 
адзінага кандыдата ад такіх 
груповак непераканаўчы. 
Гэта не забяспечыць патрэб-
нага выніку.

Для мяне больш істотнымі 

з’яўляюцца кандыда-
ты, якія арыентуюцца на 
праеўрапейскія вартасці і 
ідэалы, на незалежнасць 
Беларусі. Гэтаму най-
больш адпавядае БНБ, 
А.Мілінкевіч. Неабходнасці 
вылучаць адзінага канды-
дата ад усіх сілаў я не бачу. 
Вылучаць, ці не – гэта ў 
любым выпадку будзе мець 
збольшага толькі сімвалічны 
сэнс».

«найБоЛьШ адПавядаЕ 
БнБ, МіЛінкЕвіЧ»

сакрэтная ПаЕздка уЛадзіМіра МакЕя

Лідэры апазіцыі ўпёрліся ў пытанне: якім чынам вызначыць кандыдата ад 
апазіцыі на прэзідэнцкія выбары? Што пра тое думаюць інтэлектуалы і мараль-
ныя аўтарытэты?

Паводле інфармацыі сайту ucpb.org Уладзімір Макей здзейсніў паездку ў Вашынгтон. 
Прычым, візіт адбываўся ва ўмовах поўнай сакрэтнасці. Інфармацыі пра яго нідзе 
няма. 

Таварыства беларускай 
мовы з нагоды 15-
годзьзя рэфэрэндуму 

распаўсюдзіла заяву, у якой 
– патрабаваньне выкананьня 
рашэньняў гэтага рэфэрэнду-
му пра роўнасьць моваў.

У заяве ТБМ адзначаецца, 
што ў краіне «адсутнічае сыстэ-
ма нацыянальнай адукацыі на 
дзяржаўнай беларускай мове, 
колькасьць беларускамоўных 
вучняў скарацілася да 18%, 
беларускамоўныя школы і 
нават клясы адсутнічаюць у 
большасці абласных і раён-
ных гарадоў Беларусі. Пры-
нятыя ў 1998 годзе папраўкі 
ў закон “Аб мовах ” пярэчаць 
Канстытуцыі і дазваляюць 
чыноўнікам не карыстацца 
беларускай мовай».

У Палаце прадстаўнікоў 
апошнім і бадай што адзіным 
за апошнюю пяцігодку за-
конапраектам, які прымаўся 
на беларускай мове, быў за-
кон «Аб правiлах беларускай 
арфаграфii i пунктуацыi». 
Гэта адбылося ў чэрвені 
2008 году. На сэсіях белару-
ская мова з вуснаў дэпутатаў 
не гучыць. Таму калі месяц 
таму старшыня Памежнага 
камітэту генэрал-маёр ігар 
Рачкоўскі прэзэнтаваў у Па-
лаце прадстаўнікоў даклад 
пра беларуска-ўкраінскую 
мяжу на беларускай мове, 
гэта выклікала шырокі рэза-
нанс у СМІ.

Мовазнаўца зьміцер 
Саўка такім чынам пракамэн-
таваў гэта: «Калі такія факты 
робяцца ў цэнтры ўвагі, гэта 
сьведчаньне таго, наколькі 
згаладаліся і журналісты. І не-
здарма яны экстрапалююць 
свае пачуцьці на чытачоў, на 
шырэйшую публіку. Усе хо-
чуць нейкіх станоўчых зрухаў. 
Бо іх няма. Гэта сьведчаньне 
такой катастрофы! Мы б усё 
даравалі Лукашэнку – яго-

ны недэмакратызм, ягоны 
аўтарытарызм – бо ўсё гэта 
можна пераадолець у выніку. 
Але зацятасьць у барацьбе зь 
любымі праявамі беларуш-
чыны, якая працінае нашу 
дзяржаву зь верху да нізу, да 
апошняга нейкага чыноўніка, 
ня можа ў мяне як у беларуса, 
у патрыёта не выклікаць ня 
проста расчараваньня, а абу-
рэньня». 

Таварыства беларускай 
мовы рэгулярна піша звароты 
ў дзяржаўныя органы ўлады 
з патрабаваньнем роўнасьці 
моваў. Старшыня ТБМ Алег 
трусаў распавёў, што апошні 
зварот быў да кіраўніка прэ-

зыдэнцкай адміністрацыі 
ўладзімера Макея аб но-
вым узоры правоў кіроўцаў, 
дзе няма беларускай мовы. 
«Просім вас паспрыяць таму, 
каб дзяржаўная беларуская 
мова на новых міжнародных 
правах заняла тое ж месца, як 
і ангельская, бо непаважлівае 
стаўленьне да мовы тытульнай 
нацыі зноў можа выклікаць 
непаразуменьне і нават 
кпіны з боку Эўразьвязу». Ад-
каз на зварот спадар Трусаў 
атрымаў 12 траўня ўжо зь 
Дзяржаўтаінспэкцыі: «Праўда, 
адказ яны зрабілі па-расейску, 
але ён мяне задавальняе на-
ват і на расейскай мове. Сэнс 
такі: «Усе надпісы на блянку 
новага ўзору пасьведчаньня 
кіроўцы будуць выкананыя 
на трох мовах: беларускай, 
расейскай і ангельскай. 
Пэрсанальныя дадзеныя 
ўладальніка пасьведчаньня 
паводле яго жаданьня будуць 
друкавацца на адной з на-
цыянальных – гэта «ноў-хаў» 
міліцыянтаў! – нацыяналь-
ных моваў Рэспублікі Бела-
русь і дублявацца лацінскімі 
літарамі. Вось і выйгралі мы 
гэтыя пасьведчаньні». 

Застаецца толькі кіроўцам 
праявіць нацыянальную 
сьвядомасьць і патрабаваць 
свае пэрсанальныя дадзеныя 
друкаваць менавіта на бела-
рускай мове. 

іна Студзінская.

15 гадоў таму, 14 траўня 1995 году, у Беларусі адбыўся рэфэрэндум, у выніку 
ягога была зьмененая дзяржаўная сымболіка, а таксама расейская мова стала 
другой дзяржаўнай.

как умирают политзаключенные
Александр Подрабинек, «Ежедневный журнал» . Орландо Сапато Тамайо не был выходцем из семьи интеллигентов или богачей, у которых неприязнь к кубин-

ской революции передается по наследству. Он был рабочим. Но он любил свободу и ненавидел тех, кто превратил его родину в один большой социалистиче-
ский концлагерь. Эта любовь к свободе и ненависть к коммунистической диктатуре привели его в диссидентское движение. 

Орландо не был заметной фигурой 
в этом движении, не был лидером, но 
его честной диссидентской деятель-
ности оказалось достаточно, чтобы 
политическая полиция арестовала 
его весной 2003 года. Он был тогда 
среди тех диссидентов, которые 11 
марта объявили в Гаване голодовку 
с требованием освободить всех ку-
бинских политзаключенных. 20 марта 
около 6 часов утра в квартиру к го-
лодающим ворвались полицейские 
и сотрудники госбезопасности. Быв-
ших политзаключенных Рене Гомеса 
Мансано и Феликса Бонне на поли-
цейских машинах отвезли в их дома. 
Четверых других — Марту Беатрис 
Роке, Нельсона Агияра, Нельсона 
Молинета и Орландо Сапато Тамайо 
доставили в Управление госбезопас-
ности на Вилла-Мариста (аналог мо-
сковской Лубянки).

Это была «Черная весна» Кубы. В 
течение нескольких дней марта на 
острове арестовали 75 наиболее ак-
тивных диссидентов – журналистов, 
ученых, рабочих, врачей, инженеров. 
Через две недели начались суды. Ор-
ландо судили вместе с лидером «Ас-
самблеи за гражданское общество» 
Мартой Беатрис Роке, журналистом 
и переводчиком Адольфо Фернан-
десом Сэйнсом, рабочим лидером 
Нельсоном Молинетом, председа-
телем Ортодоксальной партии Кубы 
Нельсоном Альберто Агияром и 
членом организации «Движение 30 
ноября» Михаилом Барсага Луго. Об-
винение против них основывалось на 
показаниях внедренной в диссидент-
скую среду агента госбезопасности 
Алейды Годинес. В качестве доказа-
тельства преступлений в суд были 
представлены видеозаписи слежки 
за диссидентами, на которых видно 

как они входят в здание американ-
ского представительства в Гаване 
или выходят из него, а также входят в 
дом Марты Беатрис Роке. Всех подсу-
димых защищала адвокат Амелия Ро-
дригес Кала (Amelia Rodriguez Cala). 
Она настаивала на невиновности 
подсудимых и требовала их полного 
оправдания.

За свою солидарность с политза-
ключенными и стойкость на суде Ор-
ландо Сапата Тамайо получил 36 лет 
лишения свободы.

Отбывающему 12-летний тюрем-
ный срок члену Исполнительного 
комитета Христианского освободи-
тельного движения Кубы 47-летнему 
политзаключенному Эфрен Фернан-
дес Фернандесу 1 марта этого года 
удалось передать по телефону из 
гаванской тюрьмы Гуанаха свои запи-
ски о судьбе Орландо Сапато Тамайо. 
Сапата писал ему: «Когда меня при-
везли в эту тюрьму в 2003 году, меня 
поместили в бункер № 6, где старший 
лейтенант Эмилио Гиларте Рамирес и 
сержант Леонел Торрес Реньи страш-
но избивали меня, оставляя громад-
ные кровоподтеки».

Это было только начало долгой 
истории издевательств над Орлан-
до. Много раз Фернандес видел, как 
охранники выводили его в наручни-
ках и без рубашки, бросали на пол и 
волокли за ноги все 200 метров по 
цементному полу в сторону военной 
зоны. Этот нечеловеческий путь про-
ходил также через покрытую гравием 
баскетбольную площадку, после чего 
кожа превращалась в лохмотья.

В конце 2003 года, рассказывает 
Фернандес, во время общей инспек-
ции тюремные охранники связали 
Орландо, бросили его на пол и стар-
ший лейтенант Кинтана стал бить его 

ногами по голове. Сразу после этого 
толпа охранников начала избивать 
Орландо с особой ненавистью и са-
дизмом. В то же время несколько 
охранников снова сковали его на-
ручниками и поставили перед на-
чальником тюрьмы подполковником 
Вильфредо Веласкес Домингесом. 
Подполковник с размаху ударил его 
кулаком в лицо, отчего пошла кровь. 
После этого надзиратели продолжа-
ли избивать Орландо дубинками.

Однажды в 2006 году, очень тем-
ной ночью, в тюрьме Тако-Тако они 
поместили Орландо в карцер за то, 
что он выкрикивал лозунги и объя-
вил голодовку из-за плохого обраще-
ния, ужасных условий содержания и 
неуважения прав заключенных. Тю-
ремные служащие применили к нему 
пытку, известную как «стульчик». 
После того как Орландо избили, его 
руки сковали наручниками за спиной, 
надели наручники также и на ноги, а 
затем третьей парой наручников сое-

динили две предыдущих. В таком не-
выносимом положении они оставили 
его на полу на несколько дней. Тем 
не менее, он не сдался и продолжал 
кричать: «Долой Фиделя!», «Долой 
диктатуру», «Да здравствуют права 
человека!». 

Полчища москитов, жуков и крыс 
сделали эту пытку настолько мучи-
тельной, что обычные уголовные за-
ключенные Рамон Акоста Морено, 
Мичел Хауреги Перес, Энрике Гонза-
лес Сильва, Мичел Родригес Ролдан и 
Хесус, которые жили рядом с карце-
ром, попросили тюремных военнос-
лужащих прекратить издевательство. 
Майор Орландо, тюремный инспек-
тор, обещал им, что он передаст их 
просьбу сотрудникам на уровне про-
винции, так как, отметил он, приказ 
наказать Орландо Сапату исходил от 
вышестоящего начальства.

Тем не менее, говорит Фернандес, 
кубинское правительство было не в 
состоянии заткнуть правозащитника 
Орландо Сапата Тамайю, который ни-
когда не колебался в своей мирной 
борьбе за свободу на Кубе. Сломить 
его не удавалось.

В ноябре 2009 года Орландо Сапа-
то Тамайо объявил бессрочную голо-
довку. Он требовал соблюдать права 
заключенных – и политических, и 
уголовников. Он требовал, чтобы 
кубинские власти относились к за-
ключенным как к людям. Он требовал 
освободить всех политзаключенных 
на Кубе.

Ни тюремное начальство, ни ку-
бинская коммунистическая власть на 
его требования не обращали никако-
го внимания. Состояние его стреми-
тельно ухудшалось. Он не получал 
никакой медицинской помощи. В 
конце концов, его перевели в тюрем-

ный госпиталь в провинции Камагу-
эй, а оттуда в гражданскую больницу 
в Гаване. Но было уже поздно. 23 фев-
раля 2010 года, на 85-й день голодов-
ки Орландо умер.

«Он никого не убил, не ограбил. Он 
прошел через множество тюрем этой 
страны только за то, что был право-
защитником. Он лишь хотел, чтобы 
у граждан Кубы были элементарные 
человеческие права… Мой сын по-
гиб в борьбе за демократию, за сво-
боду народа Кубы», – говорит мать 
политзаключенного Ему было 42 
года. Он отстаивал права человека в 
нечеловеческих условиях кубинской 
тюрьмы. В своей одиночной камере 
он боролся с коммунистической дик-
татурой, в то время как в остальном 
мире люди резвились на спортивных 
олимпиадах, ездили семьями отды-
хать на Варадеро или принимали 
кубинских официальных лиц как до-
рогих гостей. Отчаянные голоса ку-
бинских политических заключенных 
едва доходят до слуха сытого и во 
всем компромиссного Запада.

«Мне больно, я едва переношу это 
горе, – говорит Рейна Л. Тамайо. – Не 
дай Бог какой-нибудь матери увидеть 
мертвым своего сына... И я заклинаю 
человечество, чтобы оно потребо-
вало освобождения других полит-
заключенных, пока их не постигла 
учесть моего сына». 

P.S. После смерти Орландо Сапато 
Тамайо эстафету голодовки принял 
48-летний кубинец Гильермо Фа-
риньяс. Он требует освободить 26 
тяжелобольных политзаключенных. 
Сегодня, 14 мая – 79-й день голодов-
ки. Если Фариньяс погибнет, эстафету 
голодовки намерен принять один из 
лидеров кубинской оппозиции Фе-
ликс Бонне Каракос.

ці ёсьць у Беларусі роўнасьць моваў? 


